
চিত্ত-মুকুর।
৫৫




১৬




রুদ্ধ বিহঙ্গিনী-মত সংসার পিঞ্জরে,
বসন ভূষণে মোরে তুষিছ সদত;

হায় রে মানস মম ভুলাবার তরে;
কিন্তু কেহ নাহি ভাব এ যন্ত্রণা কত।

অস্থি মাংস লোহ দেহে নাহি মম আর,
চর্ম্মাবৃত তুষানল গঠিত আকারে

দহিয়া দহিয়া বহ্নি জীবন আমার,
পরিণত হবে শীঘ্র নির্জীব অঙ্গারে।





১৭




কত অভাগিনী আমি সুখের সংসারে,
কি বলিব ভগ্নী, এই পূর্ণ সপ্তদশ,

নবীন বসন্ত মম হৃদয়-মাঝারে,
কিন্তু হায় নিরাশায় সকলি নীরস।

যুবতী নারীর মন বুঝিবে আপনি,
কত সাধ কত প্রেম নিয়ত উথলে;

কিন্তু মরুভূমে কবে ছছাটে তরঙ্গিনী!
শুকাইয়া যায় স্রোত উত্তপ্ত ভূতলে।





১৮




নয়ন শ্রবণ মন তোমার মতন,
সকলি আমার, কিন্তু প্রভেদ বিস্তর।

